
ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԱԶԳԱՅԻՆ   ԺՈՂՈՎԻ   ՆԱԽԱԳԱՀ
պարոն  ՀՈՎԻԿ ԱԲՐԱՀԱՄՅԱՆԻՆ
Հարգելի պարոն Աբրահամյան
Ձեզ ենք ներկայացնում Հայաստանի Հանրապետության կառավարության եզրա​կա​​ցու​​​​թյունը Հայաստանի Հանրա​պետու​թյան Ազ​գա​յին ժողովի պատգա​մա​վորներ Անահիտ Բախշյանի, Արմեն Մարտիրոսյանի, Ստյոպա Սաֆարյանի, Զարուհի Փոստանջյանի և Րաֆֆի Հովհաննիսյանի` օրենս​դրա​կան նա​խա​ձեռ​​նու​​թյան կար​գով ներ​կայացրած «Հա​յաս​տանի Հանրա​պե​տու​թյան մաքսային օրենս​գրքում փոփոխու​թյուն և լրացումներ կա​տա​րե​​​լու մասին» Հա​յաստանի Հանրա​պե​տու​թյան օրենքի նա​​խագծի վերաբերյալ:

Ըստ նախագծին կից հիմնավորման, համաձայն Երևան քաղաքի գլխավոր հա​տա​կագծի (2005-2025թթ.), միկրոավտոբուսները պետք է կազմեն 19,2 տոկոս, մինչդեռ ուղե​վորափոխադրումների շուրջ 90 տոկոսն իրականացվում է միկրոավտոբուսներով: Երևան քաղաքում օդի աղտոտվածության պատճառի 90-91 տոկոսը տրանսպորտն է: Նախագծի ընդունման դեպ​քում ակնկալվում է 8-ից մինչև 17 մարդկանց,  ներառյալ` վա​րոր​դը, տեղափոխման հա​մար նախատեսված շարժիչային տրանսպորտային միջոց​նե​րի ներմուծման ծավալների կրճա​տում, որն իր հերթին էականորեն կբարելավի Հայաս​տա​նի Հանրապետության և մաս​նա​վորապես` Երևանի օդի աղտոտվածության ցուցա​նիշ​ները: 

Հայաստանի Հանրապետության կառավարությունը կիսում է նախագծի հեղի​նակ​​նե​րի մտահոգությունն առկա խնդրի հետ կապված: ՀՀ կառավարության` այս ոլորտում վարվող քաղաքականությունն ուղղված է ուղևորատար մեքենքների ցանցում միկ​րոավտոբուսների կրճատմանը, ինչը մասնավորապես Երևանի քաղաքապե​տա​րա​նը իրականացնում է փուլ առ փուլ: Այսօր Երևանի քա​ղա​քա​պե​​տարանում ավարտին են մո​տենում երթուղային ուղևորատար մեքենաների նոր ցանցի մշակ​ման աշխատանք​նե​րը, որի շահագործման արդյունքում ներքաղաքային տրանս​պոր​տում ներգրավված միկ​րո​ավտոբուսների թիվը նախատեսվում է կրճատել մոտ հազար ավ​տո​մեքենայով: Մյուս կողմից միկրոավտոբուսներով ուղևորափոխադրումների իրականացման համար տրված լիցենզիաների ժամկետը լրանալուց հետո այս գործունեության համար նոր լիցենզիաներ չեն տրվի: Այնուամենայնիվ պետք է նշել, որ ներկայացված նախագիծը ոչ միայն չի լուծում խնդիրը, այլև նոր խնդիրներ է հարուցում: Մասնավորապես`

1.   Համաձայն վիճակագրական տվյալների ԱՏԳ ԱԱ 8702 ծածկագրին դասվող ապ​րանք​​ների մոտ 75%-ը ներմուծվում է Ռուսաստանի Դաշնությունից (ԱՏԳ ԱԱ 8702 ծած​կա​գրին դասվող ապրանքների ընդհանուր ներմուծման ծավալը 2008թ. կազմել է 756 հատ, այդ թվում` 520 հատ ներմուծվել է ՌԴ-ից, 2009թ. ներմուծման ծավալը կազմել է 520 հատ, այդ թվում` 401 հատ ՌԴ-ից, 2010թ. ներմուծման ծավալը կազմել է 320 հատ, այդ թվում` 181 հատ ԱՊՀ անդամ երկրներից) և հա​մա​ձայն ՀՀ-ի և ԱՊՀ անդամ երկրների միջև գործող ազատ առևտրի ռեժիմի` ՀՀ տարածք ներ​մուծ​ված ապրանք​նե​րը, այդ թվում նաև տրանս​պոր​տա​յին միջոցները, ազատվում են մաք​սատուրքի վճա​րու​մից: Հետևաբար նախագծով առա​ջարկ​վող 10 տոկոս մաքսատուրքի սահմանումը գործ​նա​կանում չի կիրառվի ներմուծվող  ԱԱ 8702 ծածկագրին դասվող ապրանքների գերա​կշիռ մասի վրա: Ավելին` այն կստեղծի նաև անհավասար մրցակ​ցային պայմաններ ԱՊՀ (ազատ առևտրի ռեժիմ ունեցող երկրներից) և այլ երկրներից վերո​նշյալ տրանս​պոր​տային միջոցներ ներմուծող սուբյեկտների միջև` արտոնյալ վիճակում դնելով ԱՊՀ ան​դամ երկրներից ավտոմեքենաների ներմուծմանը: Ընդ որում գործնականում ԱՊՀ ան​դամ երկրներից ներմուծվող միկրոավտոբուսները (հիմնականում ռուսական ար​տադ​րության) օդի աղտոտվածություն ստեղծելու և այլ տեխնիկական պարամետրերով էապես զիջում են Եվրոպականին, հետևաբար մաքսատուրքի սահմանումը կնշանակի ներ​մուծվող միկրոավտոբուսների ներկայիս հոգուտ ռուսականի կշիռի էլ ավելի մե​ծա​ցում: 
2. 2000 թվականից մինչ այժմ ուղեվարձը չի փոխվել, չնայած ուղևորափո​խադ​րում​նե​րով զբաղվող ընկերությունների պնդումներին, որ իրենց գործունեությունը շահութաբեր չէ և այն ապահովվում է միկրոավտոբուսների գերբեռնվածության և մեքենաների մաշ​վա​ծու​թյան հաշվին: Միկրոավտոբուսների ներմուծման համար 10 տո​կոս մաքսատուրքի սահ​մա​նու​մը կբերի ուղեվարձի գնագոյացման բարձրացման, ինչն էլ լրացուցիչ հիմք կհանդիսանա դրա բարձրացման պահանջի, որն էլ իր հերթին կհանգեցնի սոցիալական դժգոհության:

3. առաջարկվող փոփոխությունը երթուղային ցանցում բերելու է  հնամաշ մե​քե​նաների (հիմնականում եվրոպական արտադրության) թվի ավելացման, որը ոչ մի​այն չի նպաստի էկոլոգիական միջավայրի բարելավմանը, այլև կմեծացնի վթարանվտանգու​թյունը,

4. այն չի կանխում բեռնատար միկրոավտոբուսների ներմուծման և հետագայում դրանց ուղևորատարի վերաձևակերպման հնարավորությունը:   



Ելնելով շարադրվածից` Հայաստանի Հանրապետության կառավարությունը դեմ է ներ​կայացված օրենքի նախագծի ընդունմանը:


Միաժամանակ հայտնում ենք, որ, ներկայացված օրենքի նախագիծը Հա​յաս​տա​նի Հան​​​րա​պե​​տու​թյան Ազ​գային ժողովում քննարկելիս, հարակից զեկուց​մամբ հանդես կգա Հա​​յաս​տանի Հան​​րա​պետության ֆի​նանսների նախարար Վաչե Գաբրիելյանը:

Կից ներ​կա​յաց​վող փաստաթղթերում տրվում է օրենքի նախագծի կարգավոր​ման ազդե​ցու​թյան գնահատականը:

            Հարգանքով`

      
 ՏԻԳՐԱՆ  ՍԱՐԳՍՅԱՆ

ՀԱԿԱԿՈՌՈՒՊՑԻՈՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության մաքսային օրենսգրքում փոփոխություն և լրացումներ կատարելու մասին» Հայաստանի Հանրապետության օրենքի նախագծի վերաբերյալ
Հայտնում ենք, որ  «Հայաստանի Հանրապետության մաքսային օրենսգրքում փոփոխություն և լրացումներ կատարելու մասին» Հայաստանի Հանրապետության օրենքի նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված Կարգի 9-րդ կետի ենթակետերով նախատեսված որևէ կոռուպցիոն գործոն չի պարունակում:

ԱՌՈՂՋԱՊԱՀՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ
Ազգային ժողովի պատգամավորների  հեղինակած «Հայաստանի Հանրապետության մաքսային օրենսգրքում   փոփոխություն  և լրացումներ  կատարելու   մասին» Հայաստանի   Հան​րա​պե​տու​թյան օրենքի նախագծի ընդունման դեպքում
Ազգային ժողովի պատգամավորների  հեղինակած «Հայաստանի Հանրապետության մաքսային օրենսգրքում   փոփոխություն  և լրացումներ  կատարելու   մասին» Հայաստանի  Հան​րա​պե​տու​թյան օրենքի նախագծի ընդունումը առողջապահության բնագավառի վրա ազդեցություն չի ունենա:  

ԱԶԴԵՑՈՒԹՅԱՆ  ԳՆԱՀԱՏՄԱՆ ՄԱՍԻՆ ԵԶՐԱԿԱՑՈՒԹՅՈՒՆ
«ՀՀ մաքսային օրենսգրքում փոփոխություն և լրացումներ կատարելու 

մասին» ՀՀ օրենքի նախագծի բնապահպանության բնագավառում  

կարգավորման
1. “ՀՀ մաքսային օրենսգրքում փոփոխություն և լրացումներ կատարելու մասին” (այսուհետ` օրենք) նախագծի ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների, վրա բացասական հետևանքներ չեն առաջանում:

         2. Օրենքի նախագծի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանում:

         3. Օրենքի  նախագիծը  բնապահպանության ոլորտին չի առնչվում, այդ  ոլորտը կանոնակարգող իրավական ակտերով ամրագրված uկզբունքներին պահանջներին չի հակասում: 

Օրենքի կիրարկման արդյունքում բնապահպանության բնագավառում  կանխատեuվող  հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է: 

Եզրակացություն
<<Հայաստանի Հանրապետության մաքսային օրենսգրքում փոփոխություն և լրացումներ կատարելու մասին>>  Հայաստանի Հանրապետության  օրենքի նախագծի /այսուհետ` նախագիծ/ սոցիալական պաշտպանության ոլորտում  կարգավորման ազդեցության գնահատման
Նախագծի` սոցիալական պաշտպանության ոլորտում կարգավորման ազդեցության գնահատումն իրականացվել է Հայաստանի Հանրապետության կառավարության 2010 թվականի հունվարի 14-ի <<Նորմատիվ իրավական ակտերի նախագծերի` սոցիալական պաշտպանության ոլորտում կարգավորման ազդեցության գնահատման իրականացման կարգը հաստատելու մասին>> N 18-Ն որոշման համաձայն:


Սոցիալական պաշտպանության ոլորտում նախագիծն ունի չեզոք ազդեցություն:
ԵԶՐԱԿԱՑՈՒԹՅՈՒՆ
“Հայաստանի Հանրապետության մաքսային օրենսգրքում փոփոխություն եւ լրացումներ կատարելու մասին” Հայաստանի Հանրապետության օրենքի նախագծի բյուջետային բնագավառում կարգավորման ազդեցության գնահատման 

Հայաստանի Հանրապետության ֆինանսների նախարարությունը բյուջետային բնա​գա​վառում կարգավորման ազդեցության գնահատումը իրականացրել է Հայաստանի Հան​րա​պե​տության կառավարության 2009 թվականի սեպտեմբերի 10-ի “Նորմատիվ իրավական ակ​տե​րի նախագծերի բյուջետային բնագավառում կարգավորման ազ​դե​ցու​թյան գնահատման կար​գը հաստատելու մասին” թիվ 1021-Ն որոշմամբ սահմանված կար​գով, եւ հայտնում է հետեւ​յա​լը:  

1. “Հայաստանի Հանրապետության մաքսային օրենսգրքում փոփոխություն եւ լրա​ցումներ կատարելու մասին” Հայաստանի Հանրապետության օրենքի նախագծի կար​գա​վորման առարկան եւ արդյունքները
“Հայաստանի Հանրապետության մաքսային օրենսգրքում փոփոխություն եւ լրացումներ կա​տա​րե​լու մասին” Հայաստանի Հանրապետության օրենքի նախագծով առաջարկվում է ԱՏԳ ԱԱ 8702 ծածկագրին դասվող <<Շար​ժի​​​​​չային տրանսպորտային միջոցներ` նախատեսված 8-ից մինչեւ 17 մարդկանց, ներառյալ վա​րոր​​​​​դը տեղափոխման համար>> ապրանքների ներ​մուծ​ման համար մաքսատուրքի դրույ​քա​չա​փը սահմանել 10 տոկոս ներկայումս գործող 0 տոկոսի փոխարեն, բացառությամբ ԱՏԳ ԱԱ 8702 10 ծածկագրին դասվող <<Շարժիչային տրանս​պոր​տային միջոցներ` նախատեսված 18 եւ ավե​լի մարդկանց, ներառյալ վարորդը տեղափոխման համար>> ապրանքների համար (որոնց համար կպահպանվի գործող մաքսատուրքի 0 տոկոս դրույքաչափը): Նախագծին կից հիմնավորման համաձայն ներկայացված նախագծի ըն​դուն​ման ան​հրա​ժեշ​​​​​​տու​թյունը պայմանավորված է Երեւան քաղաքի միկրոավտոբուսներով գեր​բեռնվածության խնդ​​​​րի լուծման անհրաժեշտությամբ, ինչպես նաեւ ուղղված է օդի աղտոտ​վա​ծության մակարդակի իջեց​մանը:

 “Հայաստանի Հանրապետության մաքսային օրենսգրքում փոփոխություն եւ լրա​ցում​ներ կատարելու մասին” Հայաստանի Հանրապետության օրենքի նախագծի չընդունման դեպքում դրա հետեւանքները եւ բյուջետային բնագավառի վրա դրանց ազդեցությունը
Ներկայացված նախագծի չընդունումը պետական բյուջեի եկամուտների վրա ազ​դե​ցություն չի ունենա: 

3. “Հայաստանի Հանրապետության մաքսային օրենսգրքում փոփոխություն եւ լրա​ցում​ներ կատարելու մասին” Հայաստանի Հանրապետության օրենքի նախագծի ընդունման դեպքում դրա կիրարկման արդյունքում կանխատեսվող հետեւանքները եւ բյուջետային բնագավառի վրա դրանց ազդեցության գնահատականը  

   Հայտնում ենք, որ Հայաստանի Հանրապետության ֆինանսների նախարարության ունեցած վի​ճա​կա​​գրա​​​կան տվյալ​​ների ուսումնասիրության արդյունքում պարզվել է, որ 2010 թվականի ըն​թաց​քում Հա​յաս​տա​​նի Հանրապետություն ներմուծվել է 320 հատ 8702 ծած​կա​գրին դասվող տրանսպորտային միջոց: 

Այլ հավասար պայմաններում, ներկայացված նախագծի ընդունման դեպքում ԱՏԳ ԱԱ 8702 ծածակագրին դասվող ապ​րանք​ների գծով պետական բյուջեի եկամուտները կարող են ա​ճել շուրջ 95 մլն. դրա​​​մով` մաք​սատուրքի մասով: Սակայն, հաշվի առնելով այն հանգամանքը, որ 2010 թվականին տվյալներով ներմուծված 320 մեքենաներից 181-ը ներմուծվել են ԱՊՀ անդամ երկրներից (այդ եր​կր​նե​րից ներմուծված ապրանքները, այդ թվում` տրանսպորտային միջոցները ազատվում են մաք​սատուրքի վճարումից), ապա ստացվում է, որ ներմուծման մի​տումների պահպանման դեպքում մաքսատուրքի մասով պետական բյուջեն կհամալրվի մոտ 20 մլն դրամով (այն վերաբերվում է նախագծով առա​ջարկվող 8702 ծածկագրին, բացառությամբ 870210 ծածկագրից, դասվող տրանսպորտային միջոցների ներմուծմանը, որոնք ներմուծվել են ոչ ԱՊՀ երկրներից):

Ելնելով վերոշարադրյալից, հայտնում ենք, որ այլ հավասար պայմաններում ներկայացված նախագծի բյուջետային բնագավառում կար​գա​վորման ազդեցությունը գնահատվում է 20 մլն դրամի չափով:

Նախագծի ընդունումը գտնում ենք ոչ նպատակահարմար, ուստի և Նախագծի տնտեսական, այդ թվում` փոքր և միջին ձեռնարկատիրության, ինչպես նաև մրցակցության բնագավառներում կարգավորման ազդեցության գնահատման եզրակացություններ չեն տրամադրվում:

Հարգանքով`

ՏԻԳՐԱՆ ԴԱՎԹՅԱՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ

պրն. Դ. ՍԱՐԳՍՅԱՆԻՆ

Հարգելի պարոն Սարգսյան

Ի կատարումն Հայաստանի Հանրապետության վարչապետի ս.թ. փետրվարի 28-ի թիվ 02/10.1/2748-11 հանձնարարականի 2-րդ կետի, կից Ձեզ ենք ներկայացնում համապատասխան ոլորտների վրա Հայաստանի Հանրապետության Ազգային ժողովի պատ​գամավորներ Ա. Բախշյանի, Ա. Մարտիրոսյանի, Ս. Սաֆարյանի, Զ. Բոստանջյանի եւ Ր. Հով​հա​ննիսյանի կող​մից օրենսդրական նախաձեռնության կարգով ներկայացված` <<Հայաստանի Հան​​​​​րա​պե​տու​թյան մաքսային օրենսգրքում փոփոխություն եւ լրացումներ կատարելու մասին>> Հայաստանի Հանրապետության օրենքի նախագծի ազդեցության գնահատականները` Հա​​յաս​տանի Հան​րա​պե​տության օրենսդ​րու​թյամբ սահմանված ձեւի հա​​մա​​պատասխան:
Միաժամանակ ուղարկում ենք նաեւ վերոնշյալ նախագծի վերաբերյալ Հայաստանի Հան​րա​պե​տության արդարադատության եւ Հայաստանի Հանրապետության տրանսպորտի եւ կապի նա​խա​րարությունների, ինչպես նաեւ Հայաստանի Հանրապետության կառավարությանն առընթեր պե​տա​կան եկամուտների կոմիտեի կարծիքները: 

Առդիր` 16 թերթ:
ՀԱՐԳԱՆՔՈՎ`





 Վ. ԳԱԲՐԻԵԼՅԱՆ    

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԱՐԴԱՐԱԴԱՏՈՒԹՅԱՆ ՆԱԽԱՐԱՐ



	0078 Երևան, Հալաբյան 41 ա, հեռ. 380389

Էլ. փոստ press@moj.am


ՀՀ  ֆինանսների նախարար 

պարոն Վ. Գաբրիելյանին
Ի կատարումն ՀՀ կառավարության 2011 թվականի 

փետրվարի 28-ի 02/10.1/2748-11 հանձնարարականի
Հարգելի պարոն Գաբրիելյան
Կից ներկայացնում ենք «Հայաստանի Հանրապետության մաքսային օրենսգրքում փոփոխություն և լրացումներ կատարելու մասին» Հայաստանի Հանրապետության օրենքի նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը և հակակոռուպցիոն բնագավառում կարգավորման ազդեցության գնահատման Հայաստանի Հանրապետության արդարադատության նախարարության եզրակացությունը։ 
Հարգանքով`






Հ. ԹՈՎՄԱՍՅԱՆ

Կատ`. Ա. Օհանյան

ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Հայաստանի Հանրապետության մաքսային օրենսգրքում փոփոխություն և լրացումներ կատարելու մասին» Հայաստանի Հանրապետության օրենքի նախագծի վերաբերյալ
1. Նախագծի 1-ին հոդվածն անհրաժեշտ է համապատասխանեցնել «Իրավական ակտերի մասին» ՀՀ օրենքի 39-րդ հոդվածի 2-րդ մասի պահանջներին, որոնց համաձայն` օրենքի լրիվ անվանումը հիշատակելիu հետեւյալ հաջորդականությամբ

 ներառվում են oրենքի վերնագիրը, «Հայաuտանի Հանրապետության» բառերը, oրենքի ընդունման տարին, ամիuը (տառերով), ամuաթիվը (այuուհետ` ընդունման oր), թիվը եւ «oրենք» բառը:

2. Նախագծի 1-ին հոդվածի 1-ին մասում կատարվող փոփոխության վերաբերյալ հայտնում ենք, որ դրանում «բովանդակությամբ» բառն անհրաժեշտ է փոխարինել «խմբագրությամբ» բառով, նկատի ունենալով «Իրավական ակտերի մասին» ՀՀ օրենքի 70-րդ հոդվածի 2-րդ մասի 3-րդ կետի պահանջները, որոնց համաձայն` իրավական ակտում փոփոխությունները կատարվում են նրա առանձին բաժիններ, գլուխներ, հոդվածներ, մաuեր, կետեր, պարբերություններ կամ նախադաuություններ նոր խմբագրությամբ շարադրելու միջոցով:


3. Նախագծի 3-րդ հոդվածում վերանայման կարիք ունի օրենքի ուժի մեջ մտնելու ժամկետը, նկատի ունենալով «Իրավական ակտերի մասին» ՀՀ օրենքի 46-րդ հոդվածի 2-րդ մասի պահանջները:
Իրավական ակտերի փորձաքննության

գործակալության պետ
՝






Կ. Խտրյան

	0010, ք. Երևան, Հանրապետության հր. Կառավարական 3-րդ տուն
3 Government Bldg,  Republic Sq, Yerevan,  0010,  Armenia

0010, Армения, г.Ереван, Дом правительства, здание N3
էլ.փոստ /E-mail/ эл.почта: min_ecology@mnp.am 

Web page: www.mnp.am

( (374 10) 52 10 99

( (374 10) 54 08 57
	№______________________

«       » «                   » 201 թ.


ՀՀ ֆինանսների նախարար
 պարոն Վ. Գաբրիելյանին 

Հարգելի պարոն Գաբրիելյան

Ի կատարումն ՀՀ վարչապետի 28.02. 2011թ. N 02/10.1/2748-11  հանձնարարականի, ներկայացնում եմ  “ՀՀ մաքսային օրենսգրքում փոփոխություն և լրացումներ կատարելու մասին”  ՀՀ օրենքի նախագծի բնապահպանության բնագավառում կարգավորման ազդեցության գնահատման մասին եզրակացությունը: 

Առդիր` 1 թերթ:

Հարգանքով՝





 

Ա. Հարությունյան
Ա.Հարությունյան
56-75-35

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ԱՌՈՂՋԱՊԱՀՈւԹՅԱՆ ՆԱԽԱՐԱՐՈՒԹՅՈՒՆ
ՆԱԽԱՐԱՐ
Հայաստանի Հանրապետություն, Երևան 0010, Կառավարական տուն N 3 
հեռ. (+ 374 10) 58 24 13
                                                                                                                  ֆաքս (+ 374 10) 56 27 83
                                                                                                                  էլ. փոստ minister@moh.am
_______________N _________________




 



 

Ձեր N _______________________ 

Հ Հ ՖԻՆԱՆՍՆԵՐԻ ՆԱԽԱՐԱՐ 

ՊԱՐՈՆ Վ. ԳԱԲՐԻԵԼՅԱՆԻՆ

              Հարգելի պարոն նախարար

          Ի կատարումն ՀՀ վարչապետի սույն թվականի փետրվարի 28-ի N թիվ 02/10.1/2748-11 հանձնարարականի, կից ներկայացվում է ՀՀ ԱԺ պատգամավորների հեղինակած «Հայաստանի Հանրապետության մաքսային օրենսգրքում   փոփոխություն  և լրացումներ  կատարելու   մասին»  Հայաստանի   Հան​րա​պե​տու​թյան օրենքի նախագծի ընդունման դեպքում առողջապահության բնագավառի վրա ազդեցության գնահատման  եզրակացությունը:

       ՀԱՐԳԱՆՔՈՎ`                                                                     Հ.ՔՈՒՇԿՅԱՆ



0010, ք.Երևան-10, Մ.Մկրտչյան 5. 







Հեռ. 56-61-85. Ֆաքս 52-65-77

Էլ. փոստ: secretariat@mineconomy.am
Վեբ կայք: www.mineconomy.am
	ՀՀ ՖԻՆԱՆՍՆԵՐԻ ՆԱԽԱՐԱՐ
ՊԱՐՈՆ ՎԱՉԵ ԳԱԲՐԻԵԼՅԱՆԻՆ


Հարգելի պարոն նախարար

Քննության առնելով «Հայաստանի Հանրապետության մաքսային օրենսգրքում փոփոխություն և լրացումներ  կատարելու մասին» Հայաստանի Հանրապետության օրենքի նախագիծը (ըստ ՀՀ վարչապետի 28.02.2011թ. թիվ 02/10.1/2748-11 հանձնարարականի) հայտնում եմ հետևյալը.

· Նախագծի վերաբերյալ ներկայացված հիմնավորման մեջ նշված է, որ առաջարկվող փոփոխությունը կնվազեցնի տրանսպորտային միջոցների (միկրոավտոբուսների) ներմուծան ծավալները, ինչը մեր կարծիքով հիմնավորված չէ, քանի որ.

ա) Համաձայն վիճակագրական տվյալների ԱՏԳ ԱԱ 8702 ծածկագրին դասվող ապրանքների մոտ 75%-ը ներմուծվում է Ռուսաստանի Դաշնությունից (2008թ. ԱՏԳ ԱԱ 8702 ծածկագրին դասվող ապրանքների ընդհանուր ներմուծման ծավալը կազմել է 756 հատ, այդ թվում` 520 հատ ներմուծվել է Ռուսաստանի Դաշնությունից, իսկ 2009թ. ներ​մուծման ծավալը կազմել է 520 հատ, այդ թվում` 401 հատ Ռուսաստանի Դաշնությունից),

բ) Համաձայն ՀՀ-ի և ՌԴ-ի միջև գործող ազատ առևտրի ռեժիմի` ՌԴ-ից  ՀՀ տարածք ներմուծված ապրանքները, այդ թվում նաև տրանսպորտային միջոցները, ազատվում են մաքսատուրքի վճարումից:

· Նախագծով առաջարկվող փոփոխությունը կստեղծի անհավասար մրցակ​ցա​յին պայմաններ ԱՊՀ (ազատ առևտրի ռեժիմ ունեցող երկրներից) և այլ երկր​ներից վերոնշյալ տրանսպորտային միջոցներ ներմուծող սուբյեկտների միջև:

· Նախագծի 1-ին հոդվածի 1-ին կետի աղյուսակում 8702 ԱՏԳ ԱԱ ծածկագրով նշված ապրանքների նկարագիրը չի համապատասխանում ԱՏԳ ապ​րան​քա​յին անվանացանկով նախատեսված 8702 ծածկագրի նկարագրին, քանի որ նշված ծածկագրին դասվող ապրանքատեսակները 10 և ավելի մարդկանց հա​մար նախատեսված շարժիչային տրանսպորտային միջոցներ են, այլ ոչ թե 8-ից ավելի:

 
Հաշվի առնելով վերոգրյալը` Նախագծի ընդունումը գտնում ենք ոչ նպատակահարմար, ուստի և Նախագծի տնտեսական, այդ թվում` փոքր և միջին ձեռնարկատիրության, ինչպես նաև մրցակցության բնագավառներում կարգավորման ազդեցության գնահատման եզրակացություններ չեն տրամադրվում:

Հարգանքով`

ՏԻԳՐԱՆ ԴԱՎԹՅԱՆ

Հայաստանի Հանրապետություն, Երևան 0010, Նալբանդյան 28.                                                                   
Հեռ. (374 10)  59 00 01,  Ֆաքս  (374 10)  56 05 28      











էլ.փոստ mintranscom@mtc.am                                                                                                                                                           

         N  --------------------------------------                                                                 
                                                                                                                                             <<---------->>------------------- 2010թ.

            Հայաստանի Հանրապետության 

                     ֆինանսների նախարար 





                     պրն. Վ. ԳԱԲՐԻԵԼՅԱՆԻՆ
             Հարգելի պարոն Գաբրիելյան 

Ի կատարումն Հայաստանի Հանրապետության վարչապետի 2011 թվականի փետրվարի  28-ի N 02/10.1/2748-11 հանձնարարականի` հայտնում եմ, որ Ազգային ժողովի պատգամավորներ Ա.Բաշխյանի, Ա. Մարտիրոսյանի, Ս. Սաֆարյանի, Զ. Փոստանջյանի և Ր. Հովհաննիսյանի կողմից օրենսդրական նախաձեռնության կարգով ներկայացված <<Հայաստանի հանրապետության մաքսային օրենսգրքում փոփոխություն և լրացումներ կատարելու մասին>> Հայաստանի Հանրապետության օրենքի նախագծի  1-ին հոդվածի`

1. 1-ին կետի աղյուսակի 2-րդ սյունակը շարադրել հետևյալ խմբագրությամբ. <<Ավտոմոբիլ, որն ունի 9-17 նստատեղ, առանց վարորդի նստատեղի>>.

2. 2-րդ կետի աղյուսակի 2-րդ սյունակը շարադրել հետևյալ խմբագրությամբ. <<Ավտոմոբիլ, որն ունի 18-ից ավելի նստատեղ, ներառյալ վարորդի նստատեղը>>: 

Հարգանքներով`










Մ. ՎԱՐԴԱՆՅԱՆ
կատ տրանսպորտի վարչություն
պետ Լ.Կարապետյան 590104

0015, Երևան, Մ.Խորենացու 3, 7 

Հեռ. (010) 502-020, 594-601

                     ՀՀ ՖԻՆԱՆՍՆԵՐԻ ՆԱԽԱՐԱՐ

 պրն Վ.ԳԱԲՐԻԵԼՅԱՆԻՆ

  
Հարգելի պարոն Գաբրիելյան 

ՀՀ կառավարության 2011 թվականի փետրվարի 28-ի թիվ 02/10.1/2748-11 հանձնարարականով ներկայացված «ՀՀ մաքսային օրենսգրքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ  կարևորում ենք ՀՀ ֆինանսների նախարարության դիրքորոշումը:

 Միաժամանակ հայտնում եմ, որ նախագծին կից ներկայացված հիմնավորման մեջ չկան համապատասխան վերլուծություններ, թե 10 տոկոս մաքսատուրքի դրույքաչափի սահմանման դեպքում որքանով կնվազի միկրոավտոբուսների գերբեռնվածության աստիճանը:    

Բացի այդ հարկ է նշել, որ արտաքին տնտեսական գործունեության ապրանքային անվանացանկում (ԱՏԳ ԱԱ) 8702 ապրանքային դիրքում գտնվող տրանսպորտային միջոցները չեն դասակարգվում ըստ ուղևորների թվաքանակի:Նախագծի վերաբերյալ դրական եզրակացություն տալու դեպքում այն առաջարկում եմ շարադրել հետևյալ խմբագրությամբ.

1) 102-րդ հոդվածի 1-ին կետի աղյուսակում ` «Ծածկագիրն ըստ ԱՏԳ ԱԱ-ի» 8702-րդ տողի «ապրանքի նկարագիրը» սյունակը շարադրել հետևյալ խմբագրությամբ`

	8702 
	Շարժիչային տրասնպորտային միջոցներ` նախատեսված 18 և ավելի մարդ (ներառյալ` վարորդը) տեղափոխելու համար:
	0
	0


2)«Ծածկագիրն ըստ ԱՏԳ ԱԱ» 8702-րդ տողից հետո լրացնել հետևյալ բովանդակությամբ նոր տող.

	8702 
	Շարժիչային տրանսպորտային միջոցներ` նախատեսված 10-ից մինչև 17 մարդ (ներառյալ` վարորդը) տեղափոխելու համար:
	10
	0


3)102-րդ հոդվածի 2-րդ կետից հետո լրացնել նոր «2.1» կետ` հետևյալ բովանդակությամբ`

«2.1 Սույն հոդվածի առաջին կետով  սահմանված ցանկի ներառված «ծածկագիրն ըստ ԱՏԳ ԱԱ-ի» 8702 ապրանքային դիրքերի մասով մաքսատուրքի դրույքաչափի դրույթները  տարածվում են միայն այն ապրանքների վրա, որոնք նկարագրված են «ապրանքի նկարագիրը» սյունակում:»:

  
   Հարգանքով`                                     

  Գ.ԽԱՉԱՏՐՅԱՆ
Կատարող Մաքսային ընթացակարգերի 
բաժին, (594329,594342

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ 

ՆԱԽԱՐԱՐ

«         »____________ 2011թ.                                                                      N______________

Ի կատարումն ՀՀ վարչապետի 
28.02.2011թ. 02/10.1/2748-11 հանձնարարականի

ՀՀ ֆինանսների  նախարար
 պարոն Վ. Գաբրիելյանին
       Հարգելի պարոն Գաբրիելյան

     Ի կատարումն ՀՀ վարչապետի 2011 թվականի փետրվարի 28-ի թիվ 02/10.1/2748-11 հանձնարարականի Ձեզ ենք ներկայացնում Հայաստանի Հանրապետության Ազգային ժողովի պատգամավորներ Անահիտ Բախշյանի, Արմեն Մարտիրոսյանի, Ստյոպա Սաֆարյանի, Զարուհի Փոստանջյանի և Րաֆֆի Հովհաննիսյանի կողմից օրենս​դրական նա​խա​ձեռ​​նու​​թյան կար​գով ներկայացված <<Հայաստանի Հանրապետության մաքսային օրենսգրքում փոփոխություն  և լրացումներ կատարելու մասին>> Հայաստանի Հանրապետության օրենքի նախագծի վերաբերյալ սոցիալական պաշտպանության ոլորտում կարգավորման ազդեցության գնահատման եզրակացությունը:
    Առդիր`  1 էջ:


                                                                                       Ա. Գրիգորյան
կատ.իրավաբանական վարչություն
          581680 

	ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
Ն  Ա  Խ  Ա  Ր  Ա  Ր

	0010, Երևան, Մելիք-Ադամյան փող. 1
Հեռ.       (+374 10)  59 53 04
Ֆաքս    (+374 10)  52 42 82
Էլ. փոստ:   minfin@minfin.am
Վեբ կայք:  www.minfin.am
	№

Ձեր №




ՀԱՅԱՍՏԱՆԻ ՀԱՆԱՐՊԵՏՈՒԹՅԱՆ

ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ

ՂԵԿԱՎԱՐ

պրն. Դ. ՍԱՐԳՍՅԱՆԻՆ

Հարգելի պարոն Սարգսյան

Ի կատարումն Հայաստանի Հանրապետության վարչապետի ս.թ. փետրվարի 28-ի թիվ 02/10.1/2748-11 հանձնարարականի Հայաստանի Հանրապետության ֆինանսների նա​խա​րա​րու​թյունը Հայաստանի Հանրապետության կառավարությանն առընթեր պե​տա​կան եկա​մուտ​նե​րի կոմիտեի եւ Հայաստանի Հանրապետության տրանսպորտի եւ կապի նա​խա​րարության հետ համատեղ ուսումնասիրել է Հայաստանի Հանրապետության Ազ​գա​​յին ժո​ղո​վի պատ​գա​մա​վորներ` Ա. Բախշյանի, Ա. Մարտիրոսյանի, Ս. Սաֆարյանի, Զ. Բոս​​տան​ջյա​նի եւ Ր. Հով​հան​նիս​յանի կողմից օրենսդրական նախաձեռնության կարգով ներ​​կա​​յաց​​ված` «Հայաստանի Հան​րապետության մաք​սային օրենսգրքում փո​փո​խո​ւ​թյուն​ներ և լրա​​ցումներ կատարելու մասին» Հա​​յաս​տա​նի Հանրապետության օրենքի նախագծի վե​​րա​​բերյալ հայտնում ենք հետեւյալը:

Նախագծին կից ներկայացված հիմնավորման մեջ չկան համապատասխան վեր​լու​ծու​​​​​​թյուն​ներ, թե 10 տոկոս մաքսատուրքի դրույքաչափի սահմանման դեպքում որքանով կն​​վա​​​​​զի միկ​րոավտոբուսների գերբեռնվածության աստիճանը:    

Բացի այդ հարկ է նշել, որ արտաքին տնտեսական գործունեության ապ​րան​քա​յին ան​​​​​​վա​​նացանկում (ԱՏԳ ԱԱ) 8702 ապրանքային դիրքում գտնվող տրանս​պոր​տային մի​ջոց​​​​​​նե​​րը չեն դասակարգվում ըստ ուղևորների թվաքանակի: Հետեւաբար ներկայացված նա​​​​​​​խագծի 1-ին հոդ​վածի դրույթները անհրաժեշտ է շա​րա​​​​​​​դրել հետևյալ խմբա​գրու​թյամբ.

1) 102-րդ հոդվածի 1-ին կետի աղյուսակում ` «Ծածկագիրն ըստ ԱՏԳ ԱԱ-ի» 8702-րդ տո​ղի «ապրանքի նկարագիրը» սյունակը շարադրել հետևյալ խմբագրությամբ`

	8702 
	Շարժիչային տրասնպորտային միջոցներ` նախատեսված 18 և ավելի մարդ (ներառյալ` վարորդը) տեղափոխելու համար:
	0
	0


2) «Ծածկագիրն ըստ ԱՏԳ ԱԱ» 8702-րդ տողից հետո լրացնել հետևյալ բովանդակությամբ նոր տող.
	8702 
	Շարժիչային տրանսպորտային միջոցներ` նախատեսված 10-ից մինչև 17 մարդ (ներառյալ` վարորդը) տեղափոխելու համար:
	10
	0


3)102-րդ հոդվածի 2-րդ կետից հետո լրացնել նոր «2.1» կետ` հետևյալ բո​վան​դա​կու​թյամբ`

«2.1 Սույն հոդվածի առաջին կետով  սահմանված ցանկի ներառված «ծածկագիրն ըստ ԱՏԳ ԱԱ-ի» 8702 ապրանքային դիրքերի մասով մաքսատուրքի դրույքաչափի դրույթները  տա​րա​ծ​վում են միայն այն ապրանքների վրա, որոնք նկարագրված են «ապրանքի նկարագիրը» սյո​ւ​նա​կում:»:

Միաժամանակ, հայտնում ենք, որ ներկայացված նախագծի 2-րդ հոդվածով առա​ջարկ​վող դրույթի անհրաժեշտությունը բացակայում է, քանի որ Հայաստանի Հանրապետության մաք​սային օրենսգրքի 130-րդ հոդվածի 4-րդ կետով նախատեսված ԱՏԳ ԱԱ 8702 դիրքը նե​րա​ռում է ԱՏԳ ԱԱ 8702 10 ծածկագրին դասվող ապրանքները, այսինքն նշված կետով սահ​ման​ված դրույթը արդեն իսկ տարածվում է այդ ապրանքների նկատմամբ:

Հայտնում ենք նաեւ, որ Հայաստանի Հանրապետության արդարադատության նա​խա​րա​րության դիրքորոշումը չի ներկայացվում` նշված հանձնարարականի կատարման համար սահ​մանված ժամկետներում Հայաստանի Հանրապետության ֆինանսների նա​խարարություն ներ​կայացված չլինելու պատճառով:

               ՀԱՐԳԱՆՔՈՎ`                                                                    Վ. ԳԱԲՐԻԵԼՅԱՆ    

Լիլիթ Մովսիսյան

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ
Երևան, Կառավարական տուն 1

1. ՀՀ ֆինանսների նախարար 

      պարոն Վաչե Գաբրիելյանին (հավաք)
ՀՀ արդարադատության նախարար
      պարոն Հրայր Թովմասյանին
ՀՀ տրանսպորտի և կապի նախարար
     պարոն Մանուկ Վարդանյանին
ՀՀ կառավարությանն առընթեր պետական 

     եկամուտների կոմիտեի նախագահ 

     պարոն Գագիկ Խաչատրյանին
--------------------------------------------------------------

     ՀՀ վարչապետի հանձնարարությամբ` խնդրում եմ քննության առնել և ներկայացնել եզ​րա​​կացություն, նշելով կառավարության որոշման կամ այլ իրա​վա​կան ակտի ընդունման անհրաժեշտության դեպքում դրանց ընդուն​ման նա​խա​տես​վող ժամկետները:  

     Ժամկետ` 5 օր:

2. ՀՀ ֆինանսների նախարար 

      պարոն Վաչե Գաբրիելյանին (հավաք)
   ՀՀ էկոնոմիկայի նախարար
     պարոն Տիգրան Դավթյանին 

  ՀՀ արդարադատության նախարար
     պարոն Հրայր Թովմասյանին 

  ՀՀ աշխատանքի և սոցիալական հարցերի նախարար

      պարոն Արթուր Գրիգորյանին

  ՀՀ առողջապահության նախարար
     պարոն Հարություն Քուշկյանին
  ՀՀ բնապահպանության նախարար
      պարոն Արամ Հարությունյանին 

--------------------------------------------------------------

     ՀՀ վարչապետի հանձնարարությամբ` խնդրում եմ քննության առ​նել և տա​լ ՀՀ օրենքի նախագծի ազդեցության գնա​հա​տա​կանը։
     Ժամկետ` 10 օր:

Տիկին Ամալյա Ենգոյանին
տիկին Լիանա Հունանյանին
պարոն Արթուր Սարգսյանին
-------------------------------------------

        Խնդրում եմ ամփոփել եզրակացությունները
 և պատրաստել պատասխանի նախագիծ: 

        Ժամկետ` 3 օր:
Դավիթ Սարգսյան

Նախագիծ
Պ-1091-23.02.2011-ՏՀ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

Հայաստանի Հանրապետության մաքսային օրենսգրքում փոփոխություն եւ լրացումներ կատարելու մասին
Հոդված 1. Հայաստանի Հանրապետության 2000 թվականի հուլիսի 6-ի մաքսային օրենսգրքի 102-րդ հոդվածի 1-ին մասի աղյուսակը` 

1.  «8702» ծածկագրի տողը շարադրել հետեւյալ բովանդակությամբ. 
  
	8702 
	Շարժիչային տրանսպորտային միջոցներ` նախատեսված 8-ից մինչեւ 17 մարդկանց, ներառյալ` վարորդը, տեղափոխման համար 
	 10  
	 0  


2. «8702» ծածկագրի տողից հետո լրացնել նոր «8702 10» ծածկագրի տող հետեւյալ բովանդակությամբ. 
  
	8702 10 
	Շարժիչային տրանսպորտային միջոցներ` նախատեսված 18 եւ ավելի մարդկանց, ներառյալ` վարորդը, տեղափոխման համար 
	 0  
	 0  


Հոդված 2. Օրենսգրքի 130-րդ հոդվածի 4-րդ մասի «անվանացանկի 8702» բառերից հետո լրացնել «8702 10» բառը: 
Հոդված 3. Սույն օրենքն ուժի մեջ է մտնում 2011 թվականի հունվարի 1-ից: 
  
ՀԻՄՆԱՎՈՐՈՒՄ 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄԱՔՍԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆ Եւ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ 
1.Կարգավորման առարկան. 
Օրենքի նախագծի կարգավորման առարկան Հայաստանի Հանրապետության մաքսային օրենսգրքով նախատեսված Հայաստանի Հանրապետության տարածք ներմուծվող եւ արտահանվող շարժիչային տրանսպորտային միջոցների հետ առնչվող իրավահարաբերություններ են: 

2.Իրավական ակտի ընդունման անհրաժեշտությունը (նպատակը). 
Սույն նախագծի ընդունման նպատակն է Հայաստանի Հանրապետության տարածք շարժիչային տրանսպորտային միջոցների ներմուծման մաքսատուրքի գանձման դրույքաչափը սահմանել 10 տոկոս: Խոսքը վերաբերում է այն տրանսպորտային միջոցներին, որոնք նախատեսված են 8-ից մինչեւ 17 մարդկանց (ներառյալ վարորդը) տեղափոխման համար: «Հայաստանի Սպառողների Ասոցիացիայի» կողմից կատարված (2007-2010թթ.) ուսումնասրությունների համաձայն Երեւան քաղաքում հասարակական ուղեւորափոխադրումների շուրջ 90 տոկոսն իրականացվում են  միկրոավտոբուսներով, թեեւ ըստ Երեւան քաղաքի գլխավոր հատակագծի (2005-2025թթ.) միկրոավտոբուսները պետք է կազմեն 19,2 տոկոս: 
2.1.Կարգավորվող հարաբերությունների ներկա վիճակը եւ առկա խնդիրները. 
Հայաստանի Հանրապետության գործող օրենսդրությամբ, մասնավորապես` Հայաստանի Հանրապետության մաքսային օրենսգրքով ԱՏԳ ԱԱ-ի ծածկագրի «8702» ապրանքատեսակների` շարժիչային տրանսպորտային միջոցներ` նախատեսված 10 եւ ավելի մարդկանց (ներառյալ` վարորդը) տեղափոխման համար ներմուծման եւ արտահանման մաքսատուրքի գանձման դրույքաչափը սահմանված է 0 տոկոս: Վերոնշյալը հանգեցնում է միկրոավտոբուսների գերբեռնվածությանը եւ շրջակա միջավայրի վատթարացմանը: Համաձայն Հայաստանի Հանրապետության բնապահպանության նախարարության տեղեկանքի` Երեւան քաղաքում օդի աղտոտվածության պատճառը տրանսպորտն է, որի տեսակարար կշիռը աղտոտման աղբյուրներում կազմում է 90-91 տոկոս: Բացի այդ Հայաստանի Հանրապետության մաքսային օրենսգրքով չեն տարանջատվում շարժիչային տրանսպորտային միջոցներները, որոնք նախատեսված են ա) 8-ից մինչեւ 17 եւ բ) 18 եւ ավելի  մարդկանց տեղափոխման համար, ներառյալ` վարորդը: 

2.2.Առկա խնդիրների առաջարկվող լուծումները. 
Նախագծով առաջարկվում է սահմանել  «8702» ծածկագրի` 8-ից մինչեւ 17 եւ նոր «8702 10» ծածկագրի` 18 եւ ավելի  մարդկանց տեղափոխման համար (ներառյալ վարորդը) շարժիչային տրանսպորտային միջոցների Հայաստանի Հանրապետության տարածք ներմուծման եւ արտահանման տարբեր դրույքաչափեր: Վերջինս հնարավորություն կտա տարանջատել միկրոավտոբուսները ավտոբուսներից` ներմուծման մաքսատուրքի դրույքաչափերը գանձելիս: 

3. Իրավական ակտի կիրառման դեպքում ակնկալվող արդյունքները 
Առաջարկվող լուծումը հնարավորություն կտա նվազեցնել ներմուծվող այն շարժիչային տրանսպորտային միջոցները, որոնք նախատեսված են 8-ից մինչեւ 17 մարդկանց տեղափոխման համար: Նախագծի ընդունման դեպքում կկրճատվեն վերոհիշյալ տրասպորտային միջոցների ներմուծման ծավալները, որն իր հերթին էականորեն կբարելավի Հայաստանի Հանրապետության եւ մասնավորապես` քաղաք Երեւանի օդի աղտոտվածության ցուցանիշները: 
	Հոդված 102.
	Մաքսատուրքի դրույքաչափերը


1. Մաքսատուրքը գանձվում է հետևյալ դրույքաչափերով
	 Ծածկագիրն ըստ ԱՏԳ ԱԱ-ի
	Ապրանքի նկարագիրը
	Ներմու-ծում(%)
	Արտա-հանում(%)

	8701
	Տրակտորներ (բացի 8709 ապրանքային դիրքի տրակտորներից)
	0
	0

	8702
	Շարժիչային տրանսպորտային միջոցներ` նախատեսված 10 և ավելի մարդկանց, ներառյալ` վարորդը, տեղափոխման համար

Շարժիչային տրանսպորտային միջոցներ` նախատեսված 8-ից մինչեւ 17 մարդկանց, ներառյալ` վարորդը, տեղափոխման համար
	0

10

	0

	8702 10

	Շարժիչային տրանսպորտային միջոցներ` նախատեսված 18 եւ ավելի մարդկանց, ներառյալ` վարորդը, տեղափոխման համար
	0
	0

	8704
	Շարժիչային տրանսպորտային միջոցներ` բեռները տեղափոխելու համար
	0
	0


2. Եթե սույն հոդվածի 1-ին կետով տվյալ ենթախմբին դասվող ապրանքատեսակի համար սահմանված է մաքսատուրքի այլ դրույքաչափ, քան ապրանքների այն խմբի համար, որին դասվում է այդ ենթախումբը, ապա, անկախ այդ խմբի համար սահմանված դրույքաչափից, կիրառվում է ապրանքների տվյալ ենթախմբի համար սահմանված դրույքաչափը:

3. Մաքսային գործի իրականացման նպատակներով Հայաստանի Հանրապետության մաքսային սահմանով տեղափոխվող ապրանքների դասակարգման համար օգտագործվում է «Արտաքին տնտեսական գործունեության ապրանքային անվանացանկը» (ԱՏԳԱԱ):

4. Անկախ սույն հոդվածի 1-ին կետում սահմանված մաքսատուրքի դրույքաչափերից` 2203, 2204, 220410, 2205, 2206, 2207, 220820, 220830, 220840, 220850, 220860, 220870, 220890 ծածկագրերին դասվող ապրանքների համար մաքսատուրքը վճարվում է հետևյալ յուրահատուկ դրույքաչափերով`

 
	Ծածկագիրն
ըստ
ԱՏԳ ԱԱ-ի 
	Ապրանքի նկարագիրը 
	Չափման միավորը 
   
	Մաքսատուրքի դրույքաչափը դրամով 

	
	
	
	Ներմու-ծում 
	Արտա-հանում 

	2203 00
	Գարեջուր ածիկային 
	1լիտր 
	50
	0

	2204
	Գինի խաղողի` բնական, ներառյալ` թնդեցվածները, խաղողի քաղցու, բացի 2009 ապրանքային դիրքում նշվածից 
	1լիտր 
	100
	0

	2204 10
	Գինիներ փրփրուն 
	1լիտր 
	75
	0

	
	
	
	
	


5. Անկախ սույն հոդվածի 1-ին կետով սահմանված մաքսատուրքի դրույքաչափերից` 1701 11 (եղեգնից շաքար-հումք առանց բուրահաղորդող ու ներկող հավելումների) ծած​կա​գրին դասվող ապրանքների համար մաքսատուրքը հաշվարկվում է 0 տոկոս դրույքա​չա​փով, եթե նշված ծածկագրին դասվող ապրանքները ներմուծվում են շաքարի արտադրու​թյան համար` Հայաստանի Հանրապետության կառավարության սահմանած կարգով:
	Հոդված 130.
	Մաքսային հայտարարագրի ներկայացման ժամկետները


 
1. Ապրանքների և տրանսպորտային միջոցների համար մաքսային հայտարարագիրը մաքսային մարմին է ներկայացվում մինչև ապրանքների և տրանսպորտային միջոցների նկատմամբ մաքսային հսկողության միջոցների իրականացումը և այդ ապրանքների և տրանսպորտային միջոցների բացթողումը`

ա) ապրանքներ և դրանք տեղափոխող տրանսպորտային միջոցներ ներմուծելիս` ներմուծելուն հաջորդող տասնօրյա ժամկետում.

բ) ապրանքները և դրանք տեղափոխող տրանսպորտային միջոցները արտահանելիս` արտահանմանը նախորդող տասն օրվա ընթացքում:

2. Դատարկ և ուղևորներ տեղափոխող տրանսպորտային միջոցների համար մաքսային հայտարարագիրը ներկայացվում է`

ա) տրանսպորտային միջոցները Հայաստանի Հանրապետություն ներմուծելիս` ներմուծման պահից երեք ժամվա ընթացքում.

բ) տրանսպորտային միջոցները Հայաստանի Հանրապետությունից արտահանելիս` արտահանումից երեք ժամ առաջ:

3. Ֆիզիկական անձինք, մաքսային սահմանը հատելիս, իրենց կողմից տեղափոխվող ուղեկցվող բեռի մաքսային հայտարարագիրը ներկայացնում են ուղեկցվող բեռը մաքսային մարմինների հսկողությանը ներկայացնելու հետ մեկտեղ` մինչև մաքսային մարմինների կողմից մաքսային հսկողության միջոցների իրականացումը:

4. Հետախուզման մեջ գտնվող, ինչպես նաև շարժիչի կամ նույնացման համարի վերադաջված կամ ջնջված համարներով կամ հափշտակության այլ հատկանիշների առկայությամբ արտաքին տնտեսական գործունեության ապրանքային անվանացանկի 8702,  8702 10,  8703, 8704, 8705 ապրանքային դիրքերին դասվող ապրանքներ և (կամ) տրանսպորտային միջոցներ Հայաստանի Հանրապետություն ներմուծելու դեպքում տեղափոխողը կամ նրա լիազորած անձը ներմուծմանը հաջորդող տասնօրյա ժամկետում մաքսային մարմին է ներկայացնում ժամանակավոր հայտարարագիր` վճարելով մաքսային վճարները, ինչը հիմք է այդ ապրանքների և (կամ) տրանսպորտային միջոցների ժամանակին չհայտարարագրման համար oրենքով սահմանված տույժերից և վարչական պատասխանատվությունից ազատելու համար:

5. Սույն հոդվածի 4-րդ մասով նախատեսված ապրանքների և (կամ) տրանսպորտային միջոցների համար մաքսային հայտարարագիրը մաքսային մարմին է ներկայացվում նշված ապրանքների և (կամ) տրանսպորտային միջոցների նկատմամբ բարեխիղճ ձեռք բերողի սեփականությունը ճանաչելու մասին դատական ակտն ուժի մեջ մտնելուց հետո` մեկամսյա ժամկետում:

(130-րդ հոդվածը լրաց. 16.09.09 ՀՕ-178-Ն)

